
VENDIM
Nr. 266, datë 9.5.2025

PËR TRANSFERIMIN NË PRONËSI NGA MINISTRIA E MBROJTJES TEK
BASHKIA BELSH, TË PRONËS ME EMËRTIMIN “AGJENCIA SEFERAN,

ELBASAN”, ME NUMËR PASURIE 116/1, NË ZONËN KADASTRALE 3272, DHE PËR
NJË SHTESË NË VENDIMIN NR. 886, DATË 3.11.2010, TË KËSHILLIT TË

MINISTRAVE, TË NDRYSHUAR, SI DHE PËR NJË NDRYSHIM NË VENDIMIN
NR. 413, DATË 11.7.2007, TË KËSHILLIT TË MINISTRAVE, TË NDRYSHUAR

Në mbështetje të nenit 100 të Kushtetutës dhe të neneve 5, 7 e 8, të ligjit nr. 8744, datë 22.2.2001,
“Për transferimin e pronave të paluajtshme publike të shtetit në njësitë e qeverisjes vendore”, të
ndryshuar, me propozimin e Kryeministrit, Këshilli i Ministrave

VENDOSI:

1. Transferimin në pronësi, nga Ministria e Mbrojtjes te Bashkia Belsh, të pronës me emërtimin
“Agjencia Seferan, Elbasan”, në zonën kadastrale 3272, sipas formularit dhe plan-rilevimit, që i
bashkëlidhen këtij vendimi, me qëllim për ta përdorur në funksion të projektit “Zhvillimi i turizmit
në liqenin Marinëz, turizmit në zonën turistike Seferan dhe rehabilitimi i shtigjeve turistike që lidh
liqenet e Rrahmanit-Marinzës”.

2. Prona e përcaktuar në pikën 1 të këtij vendimi i shtohet listës së inventarit të pronave të
paluajtshme publike, shtetërore, që i bashkëlidhet vendimit nr. 886, datë 3.11.2010, të Këshillit të
Ministrave, “Për miratimin e listës përfundimtare të pronave të paluajtshme publike, shtetërore, që
transferohen, në pronësi ose në përdorim të Bashkisë Belsh, të qarkut të Elbasanit”, të ndryshuar.

3. Prona e përcaktuar në pikën 1 të këtij vendimi i hiqet listës së inventarit të pronave të
paluajtshme publike, shtetërore, që i bashkëlidhet vendimit nr. 413, datë 11.7.2007, të Këshillit të
Ministrave, “Për miratimin e listës së inventarit të pronave të paluajtshme shtetërore të cilat i kalojnë
në përgjegjësi administrimi të Ministrisë së Mbrojtjes (Drejtorisë së Përgjithshme të Rezervave të
Shtetit)”, të ndryshuar.

4. Bashkisë Belsh i ndalohet ndryshimi i destinacionit dhe tjetërsimi i pronës së përcaktuar në
pikën 2 të këtij vendimi.

5. Ngarkohen Ministria e Mbrojtjes, Bashkia Belsh dhe Agjencia Shtetërore e Kadastrës për
zbatimin e këtij vendimi.

Ky vendim hyn në fuqi menjëherë dhe botohet në Fletoren Zyrtare.

ZËVENDËSKRYEMINISTËR

